
[bookmark: _Toc193894141][bookmark: _Toc231542301]1. Cyflwyniad 
Mae teithio rhyngwladol yn rhan reolaidd o waith ac astudio ym Mhrifysgol Abertawe felly mae’n bwysig bod holl aelodau o staff a myfyrwyr sy’n gweithio ac yn teithio’n rhyngwladol yn ymwybodol o’r risgiau posibl ac yn dilyn y canllawiau a’r gweithdrefnau gofynnol i helpu i’w cadw nhw a’r rhai a allai fod yn teithio gyda nhw yn ddiogel. Gall teithio rhyngwladol fod yn unrhyw beth o fynychu cynhadledd neu ymweld â phrifysgol ryngwladol i gynnal gwaith maes unrhyw le y tu allan i’r Deyrnas Unedig (yn cynnwys teithio i Iwerddon).
Fel gyda mathau eraill o deithio, mae risgiau penodol ynghlwm wrth deithio rhyngwladol, felly mae’n hanfodol eich bod yn dilyn gofynion Polisi Teithio Rhyngwladol Iechyd a Diogelwch y Brifysgol a chynllunio’ch taith mewn modd amserol i sicrhau bod yr holl risgiau wedi’u hystyried a bod rheolaethau/trefniadau, gan gynnwys cynlluniau argyfwng a chynlluniau ar gyfer unrhyw fath o darfu, ar waith er mwyn caniatáu i’r daith fynd rhagddi yn ddiogel.
Mae’r ddogfen hon yn darparu canllawiau ar sut i gwblhau asesiad risg addas a digonol ar gyfer teithio rhyngwladol, a lefel y gymeradwyaeth sydd ei hangen. 
Y ddwy ffurflen sy’n ofynnol yw: 
1. Asesiad Risg Teithio Rhyngwladol.
2. Datganiad Cyfranogwyr a Gwybodaeth (ar gyfer teithiau grŵp yn unig). 

Er mwyn pennu lefel yr asesiad risg teithio rhyngwladol sy’n ofynnol, mae angen i chi ystyried cyngor teithio y Swyddfa Dramor, y Gymanwlad a Datblygu (FCDO) a/neu sgôr risg Crisis24 Horizon, gweler y tabl isod: 
	Ffurflen
	Disgrifiad 

	Gwyrdd
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Nad yw’r FCDO yn cynghori osgoi teithio a bod POB sgôr risg Crisis24 Horizon yn 3.0 ac is.

	Amber
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Nad yw’r FCDO yn cynghori osgoi teithio a/neu fod UNRHYW sgôr risg Crisis24 Horizon yn uwch na 3.0 ac yn is na 3.5.

	Coch 
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Bod yr FCDO yn cynghori osgoi unrhyw deithio oni bai bod y daith yn hanfodol/osgoi unrhyw deithio o gwbl a/neu fod UNRHYW sgôr risg Crisis24 Horizon yn 3.5 ac uwch.



Mae gan y brifysgol yr hawl i wrthod unrhyw gynnig i deithio’n rhyngwladol ar sail iechyd a diogelwch neu am resymau gweithredol neu academaidd eraill fel y bo’n briodol. Mae unrhyw fyfyriwr neu aelod o staff sy’n gadael y Brifysgol heb gymeradwyaeth ymlaen llaw i deithio, gweithio neu astudio yn gwneud hynny heb awdurdod a heb yswiriant.



1.1 Categorïau Risg
	Teithio Rhyngwladol

	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:

· Nad yw’r FCDO yn cynghori osgoi teithio.
· Bod POB sgôr risg Crisis24 Horizon yn 3.0 ac is.

	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:

· Nad yw’r FCDO yn cynghori osgoi teithio. 
· Bod UNRHYW sgôr risg Crisis24 Horizon yn uwch na 3.0 ac yn is na 3.5.
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:

· Bod yr FCDO yn cynghori osgoi unrhyw deithio oni bai bod y daith yn hanfodol/osgoi unrhyw deithio o gwbl a/neu fod UNRHYW sgôr risg Crisis24 Horizon yn 3.5 ac uwch.


	Dogfennau i’w cwblhau:

	· Teithiwr unigol/arweinydd y grŵp i lenwi’r ffurflen asesu risg werdd.

· Asesiad risg gwaith maes risg gymedrol/uchel i’w gwblhau yn ôl yr angen (gweler y canllawiau gwaith maes). 

· Ar gyfer grŵp o deithwyr, rhaid i arweinydd y grŵp sicrhau bod yr holl gyfranogwyr yn llofnodi ac yn llenwi’r ffurflen Datganiad a Gwybodaeth Cyfranogwr cyn gadael. Copi i’w gadw gan y Gyfadran/Uned Gwasanaethau Proffesiynol.

	· Teithiwr unigol/arweinydd y grŵp i lenwi’r ffurflen asesu risg oren.

· Asesiad risg gwaith maes risg gymedrol/uchel i’w gwblhau yn ôl yr angen (gweler y canllawiau gwaith maes).

· Ar gyfer grŵp o deithwyr, rhaid i arweinydd y grŵp sicrhau bod yr holl gyfranogwyr yn llofnodi ac yn llenwi’r ffurflen Datganiad a Gwybodaeth Cyfranogwr cyn gadael. Copi i’w gadw gan y Gyfadran/Uned Gwasanaethau Proffesiynol.

	· Teithiwr unigol/arweinydd y grŵp i lenwi’r ffurflen asesu risg goch.

· Asesiad risg gwaith maes risg gymedrol/uchel i’w gwblhau yn ôl yr angen (gweler y canllawiau gwaith maes).

· Ar gyfer grŵp o deithwyr, rhaid i arweinydd y grŵp sicrhau bod yr holl gyfranogwyr yn llofnodi ac yn llenwi’r ffurflen Datganiad a Gwybodaeth Cyfranogwr cyn gadael. Copi i’w gadw gan y Gyfadran/Uned Gwasanaethau Proffesiynol.


	Awdurdodiad yn ofynnol gan:

	· Rheolwr Llinell/ Goruchwyliwr
	· Rheolwr Llinell/ Goruchwyliwr
· Efallai y bydd angen cael cyngor gan Banel Adolygu’r Gyfadran
	· Rheolwr Llinell/ Goruchwyliwr
· Pennaeth yr Ysgol/Cyfarwyddwr yr Uned Gwasanaethau Proffesiynol
· Deon Gweithredol y Gyfadran (ar gyfer Cyfadran) a/neu’r Cofrestrydd a’r Prif Swyddog Gweithredol (ar gyfer Uned Gwasanaethau Proffesiynol)
· Mae angen cael cyngor gan Banel Adolygu’r Gyfadran



Mae’r adrannau isod yn darparu canllawiau ar y broses teithio rhyngwladol ac yn manylu ar yr hyn sydd angen ei lenwi ar y ffurflenni Teithio Rhyngwladol. 

[bookmark: _Toc193894142][bookmark: _Toc231542302]2. Crisis24 Horizon – E-ddysgu
Fel gofyniad sylfaenol, rhaid i bawb sy’n bwriadu teithio’n rhyngwladol gwblhau modiwl hyfforddiant Personal Security Awareness Crisis24 Horizon, ac atodi copi o’r e-bost sy’n cadarnhau bod y cwrs wedi cael ei gwblhau’n llwyddiannus i’r aseswyr risg.
[bookmark: _Toc226631436][bookmark: _Toc231542303]2.1 Crisis24 Horizon – E-ddysgu 
Mae’r darparwyr yswiriant y brifysgol, UMAL, yn darparu mynediad i aelodau i Crisis24 Horizon, sydd â chyfleuster e-ddysgu i gynorthwyo staff a myfyrwyr cyn teithio. Dilynwch y camau isod i gael mynediad at Crisis24 Horizon a’r modiwl hyfforddiant Personal Security Awareness y mae’n rhaid ei gwblhau cyn teithio.
1. [bookmark: _Hlk88480302]Ewch i crisis24horizon.com/umal lle cewch gyfarwyddyd i greu cyfrif.
2. Rhowch eich cyfeiriad e-bost Prifysgol Abertawe (gydag @Swansea.ac.uk ar y diwedd).
3. Anfonir e-bost dilysu i’r cyfeiriad hwn. Cliciwch y ddolen a chreu cyfrinair. 
4. Ar ôl cofrestru, byddwch yn gallu cyrchu system Crisis24 Horizon, gan gynnwys yr e-ddysgu.
5. I gyrchu’r e-ddysgu, gweler y ddewislen ar yr ochr chwith fel y dangosir isod.

Ffigur 1, Tudalen we enghreifftiol ar gyfer Crisis24 Horizon sy’n dangos y ddewislen e-ddysgu.
[image: A screenshot of a computer showing example webpage for Crisis24 Horizon highlighting e-learning menu]

6. Ar ôl i chi gwblhau’r modiwl hyfforddiant Personal Security Awareness, byddwch yn cael e-bost i gadarnhau hynny. Dylech arbed yr e-bost hwn a’i atodi i’ch ffurflen asesu risg wrth ei chyflwyno. Os ydych chi wedi cwblhau cwrs Basic Travel Awareness Drum Cussac o’r blaen, nid oes rhaid i chi gwblhau’r cwrs hwn, ond dylech atodi eich tystysgrif Drum Cussac i’ch asesiad risg.

[bookmark: _Toc226631437][bookmark: _Toc231542304]2.2 Amserlen Deithio Arfaethedig 
Lleoliad (Gwlad a rhanbarth, gan gynnwys teithiau cyswllt (maes awyr yn unig))
Dylid nodi gwlad a rhanbarth pen y daith (byddai hyn yn cynnwys unrhyw laniad/arhosiad yn y wlad) a holl wledydd unrhyw deithiau cyswllt (aros yn y maes awyr) h.y. gall hyn amrywio yn dibynnu ar hediadau a archebwyd ar ôl cael cymeradwyaeth, felly dylid cynnwys yr holl opsiynau. 

Nifer y teithwyr, yn fras
Yn yr adran hon, byddai ‘eraill’ yn cael eu hystyried fel y rhai sy’n teithio ar ran Prifysgol Abertawe neu gyda Phrifysgol Abertawe ond nad ydynt yn gyflogedig nac wedi cofrestru fel myfyrwyr gyda’r brifysgol. Bydd angen i chi wirio statws yswiriant ‘eraill’ drwy e-bostio insurance@abertawe.ac.uk 

[bookmark: _Toc226631438][bookmark: _Toc231542305]2.3 Statws Gwlad 
Fel aelod o staff neu fyfyriwr sy’n teithio’n rhyngwladol ar fusnes sy’n gysylltiedig â’r brifysgol, mae gennych gyfrifoldeb i wirio, monitro a dilyn cyngor yr FCDO a Crisis24 Horizon BOB TRO y byddwch chi’n teithio, gan fod yn ymwybodol y gall cyngor newid ar fyr rybudd yn dibynnu ar sefyllfa sy’n datblygu. 
[bookmark: _Toc226631439][bookmark: _Toc231542306]2.3.1 Cyngor yr FCDO 
I gwblhau’r adran hon, bydd angen i chi wirio cyngor teithio’r FCDO a chwilio am y wlad rydych chi’n bwriadu teithio iddi a gwledydd unrhyw deithiau cyswllt posibl am unrhyw gyngor teithio, a byddwch yn cael canllawiau ychwanegol i’ch helpu gyda’ch asesiad risg. Hyd yn oed ar ôl i chi gwblhau’r asesiad risg, rhaid i chi wirio a pharhau i fonitro cyngor yr FDCO mor agos â phosibl at eich dyddiad ymadael.
[bookmark: _Toc226631440][bookmark: _Toc231542307]2.3.2 Crisis24 Horizon – Cyngor Teithio 
Yn yr adran hon, mae’n ofynnol i chi gwblhau sgôr risg Crisis24 Horizon. Gweler y camau isod ar sut i gyrchu cyngor teithio Crisis24 Horizon: 
1. Ewch i Crisis24 Horizon a dilynwch y camau yn Adran 2.1.1.
2. Cliciwch ar ‘Intelligence’ ar y ddewislen ar y chwith fel y dangosir isod:

Ffigur 2, Tudalen we enghreifftiol ar gyfer Crisis24 Horizon sy’n dangos y ddewislen ‘Intelligence’.
[image: A screenshot of a computer
showing example webpage for Crisis24 Horizon highlighting intelligence menu]
3. Yna cliciwch ar ‘Location Intelligence’.










Ffigur 3, Tudalen we enghreifftiol ar gyfer Crisis24 Horizon sy’n dangos y ddewislen ‘Location Intelligence’.
[image: A screenshot of a computer

showing example webpage for Crisis24 Horizon highlighting e-learning menu]

4. Yna dewch o hyd i’r wlad briodol i gyrchu cyngor teithio Crisis24 Horizon ac adroddiad am y wlad drwy deipio enw’r wlad yn y bar chwilio neu sgrolio drwy’r rhestr. 
5. Defnyddiwch y ffigurau hyn i lenwi adran sgôr risg Crisis24 Horizon ar y ffurflen asesu risg.

Ffigur 4, Tudalen we enghreifftiol ar gyfer Crisis24 Horizon sy’n dangos sgoriau risg gwahanol wledydd.
[image: A screenshot of a computer showing example of country risk ratings
]

6. Drwy glicio ar y wlad, gallwch gael trosolwg a fydd yn eich helpu i gwblhau’r asesiad risg (gallwch lawrlwytho ffeil pdf fel y dangosir isod).

Ffigur 5, Tudalen we enghreifftiol ar gyfer Crisis24 Horizon sy’n dangos sut i gyrchu briff am wlad i’w lawrlwytho.
[image: A screenshot of a computer showing how to access country download brief ]

7. Drwy glicio ar y gwymplen ‘Related Locations’, gallwch edrych ar ddinasoedd o fewn gwlad, gweler isod.

Ffigur 6, Tudalen we enghreifftiol ar gyfer Crisis24 Horizon sy’n dangos sut i gyrchu dinasoedd o fewn y wlad ddewisol.
[image: A screenshot of a computer showing how to access cities within chose country ]

[bookmark: _Toc226631441][bookmark: _Toc231542308]2.4 Amcangyfrif o Gostau
[bookmark: _Toc226631442][bookmark: _Toc231542309]Costau Hapddigwyddiadau
Mae’n bwysig ystyried costau hapddigwyddiadau i sicrhau bod arian ar gael i dalu am unrhyw gostau ychwanegol, er enghraifft, tarfu ar hediadau, llety, oedi wrth deithio, arhosiad estynedig, ailgyflwyno’r angen am westai cwarantîn wrth ddychwelyd i’r DU.
Gallai hyn fod o grant, prosiect, cyllideb gwaith, hunan-ariannu neu gyfadran/uned gwasanaethau proffesiynol ac ati ac mae angen ei gadarnhau ar gyfer pob unigolyn sy’n teithio.
I gael yr wybodaeth ddiweddaraf am yr yswiriant a ddarperir ar gyfer tarfu o’r fath, edrychwch ar grynodeb y polisi neu e-bostiwch insurance@abertawe.ac.uk. 

[bookmark: _Toc193894143][bookmark: _Toc231542310]3. 	Ffurflenni Asesu Risg
Cyn cwblhau’r asesiad risg hwn, rhaid i’r asesydd risg teithio rhyngwladol fod wedi dilyn hyfforddiant asesu risg priodol neu fod â phrofiad. Rhaid iddo hefyd gwblhau’r modiwl hyfforddiant Personal Security Awareness a chadarnhau ei fod wedi cwblhau’r cwrs yn llwyddiannus. Rhaid i’r asesiad risg gael ei gwblhau gan y teithiwr unigol/arweinydd y grŵp ac ni ellir ei ddirprwyo.
Mae’r ffurflen i’w llenwi yn dibynnu ar gyngor yr FCDO a sgôr risg Crisis24 Horizon fel a ganlyn:
	Gwyrdd
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Nad yw’r FCDO yn cynghori osgoi teithio a bod POB sgôr risg Crisis24 Horizon yn 3.0 ac is.

	Amber
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Nad yw’r FCDO yn cynghori osgoi teithio a/neu fod UNRHYW sgôr risg Crisis24 Horizon yn uwch na 3.0 ac yn is na 3.5.

	Coch 
	Teithio y tu allan i’r Deyrnas Unedig (gan gynnwys cyrchfannau a theithiau cyswllt) ar yr amod:
Bod yr FCDO yn cynghori osgoi unrhyw deithio oni bai bod y daith yn hanfodol/unrhyw deithio o gwbl a/neu fod UNRHYW sgôr risg Crisis24 Horizon yn 3.5 ac uwch.



Noder: Nid yw’r holl ofynion a nodir isod yn ofynnol ar bob ffurflen.


[bookmark: _Toc226631444][bookmark: _Toc231542311]3.1 Cyfiawnhad (ffurflen goch yn unig) 
Yn yr adran hon, bydd angen i chi gyfiawnhau pam mae’r daith yn hanfodol, a’r canlyniadau os na fyddwch chi’n gallu gwneud y daith.

Dylech ystyried a oes ffyrdd eraill o gyflawni’r rheswm dros y daith ac, os nad yw hynny’n bosibl, beth allwch chi ei wneud i liniaru unrhyw risgiau fel: 
· Oedi’r gweithgaredd
· Teithio i wlad wahanol lle mae’r risg yn is.

[bookmark: _Toc226631445][bookmark: _Toc231542312]3.2 Cynllun Teithio (ffurflenni oren a choch yn unig) 
I ddatblygu eich cynllun teithio, dylech ystyried y pwyntiau isod.
[bookmark: _Toc231542313]3.2.1 Gofynion Mynediad Gwlad 
Mae angen i’r adran hon gynnwys unrhyw ofynion brechu, a gallai’r rheini fod yn wahanol ar gyfer gwahanol grwpiau e.e. os yw’r unigolyn yn fregus.

Os ydych chi’n teithio o’r Deyrnas Unedig, mae gwybodaeth a chanllawiau ar ofynion mynediad gwlad ar gael ar dudalen cyngor teithio’r FCDO. Dylid adolygu hyn cyn gadael gan fod amgylchiadau a gofynion mynediad yn gallu mewid. Os ydych chi’n teithio o’r tu allan i’r Deyrnas Unedig, cysylltwch â’r tîm rhyngwladol a/neu eich swyddfa conswl cartref. 

Cais am Fisa a Phrawf o Yswiriant 
Mae’n bosibl y bydd angen prawf o yswiriant i wneud cais am fisa os ydych chi’n teithio dramor ar fusnes y brifysgol. Gallwn baratoi llythyr ar eich cyfer. E-bostiwch insurance@abertawe.ac.uk o leiaf 7 niwrnod cyn eich apwyntiad yn y Llysgenhadaeth fel y gellir paratoi llythyr ar eich cyfer.

Yr wybodaeth sy’n ofynnol yw:
· Enw’r aelod o staff/myfyriwr a awdurdodwyd i deithio.
· Y rheswm dros y teithio rhyngwladol.
· Y dyddiadau teithio bwriedig.
· Y wlad y bwriedir teithio iddi. 
· Dyddiad eich apwyntiad yn y llysgenhadaeth ar gyfer eich cais.

[bookmark: _Hlk92793645]Pasbort
Mae llawer o wledydd yn gofyn am gyfnod o 6 mis o leiaf cyn i’ch pasbort ddod i ben a/neu fod llai na 10 mlynedd ers ei gyhoeddi. Gweler Canllawiau’r Llywodraeth – Rheolau pasbort ar gyfer teithio. Mae cyngor ar gyfer y gwledydd dan sylw hefyd ar gael ar wefan yr FCDO. 

Teithio yn Ewrop
Gwnewch gais am gerdyn yswiriant gofal iechyd byd-eang, Gwneud cais am yswiriant gofal iechyd dramor (GHIC ac EHIC). Mae awgrymiadau teithio UMAL yn cynnig cyfarwyddyd ychwanegol.

[bookmark: _Toc226631447][bookmark: _Toc231542314]3.2.2 Brechiadau sy’n ofynnol/sy’n cael eu hargymell 
Mae gwybodaeth am ofynion brechu ar gael yn y safleoedd canlynol:
· https://www.fitfortravel.nhs.uk/destinations 
· https://travelhealthpro.org.uk/countries 
· https://www.nhs.uk/conditions/travel-vaccinations/. 
· Dilynwch gyngor eich meddyg teulu neu glinig teithio bob amser.

· Gofalwch fod gan bob teithiwr ddigon o amser i gael brechiadau. Os yn bosibl, mae angen iddyn nhw weld eu meddyg teulu neu fynd i glinig teithio preifat o leiaf 8 wythnos cyn teithio. Mae angen rhoi rhai brechlynnau ymhell ymlaen llaw i ganiatáu i’ch corff ddatblygu imiwnedd, gyda hynny weithiau’n golygu nifer o ddosau wedi’u gwasgaru dros nifer o wythnosau a misoedd.
· Mae rhai gwledydd yn gofyn am brawf o frechu (er enghraifft, ar gyfer brechiadau polio neu’r dwymyn felen), ac mae’n rhaid cofnodi hynny ar Dystysgrif Brechu Ryngwladol neu Broffylacsis (ICVP) cyn i chi fynd i mewn i wlad neu pan fyddwch chi’n gadael gwlad.
· Hyd yn oed os nad oes angen ICVP, mae’n dal yn syniad da cadw cofnod o’r brechiadau rydych chi wedi’u cael gyda chi.

[bookmark: _Toc226631448][bookmark: _Toc231542315]3.2.3 Gofynion Dychwelyd 

Yn yr adran hon, bydd angen i chi ddarparu manylion am yr yswiriant sydd ei angen.

Mae’r brifysgol yn darparu yswiriant teithio busnes i’r holl staff a myfyrwyr sy’n teithio’n rhyngwladol ar waith sy’n gysylltiedig â’r brifysgol. Dylai pob teithiwr ddarllen a chadw copi o’r Crynodeb o’r Yswiriant Teithio sydd ar y dudalen Staff - Yswiriant neu’r dudalen Myfyriwr - Yswiriant. 
Er bod yswiriant teithio’r brifysgol yn addas ar gyfer y rhan fwyaf o senarios gwaith ac astudio rhyngwladol, mae’n bosibl weithiau y bydd angen gwirio bod yr yswiriant yn ddigonol ar gyfer y math o weithgareddau sy’n cael eu gwneud, os ydych chi’n cymryd rhan mewn unrhyw weithgareddau nad ydynt ynghlwm wrth y brifysgol dramor, neu os oes gennych unrhyw anghenion meddygol penodol fel presgripsiwn meddygol parhaus. E-bostiwch insurance@abertawe.ac.uk gydag unrhyw ymholiadau yswiriant.
Dylech hefyd wirio bod unrhyw offer personol fel ffonau symudol yn cael eu cwmpasu gan yswiriant y Brifysgol.
Rhaid i chi beidio â theithio yn groes i gyngor meddygol, na theithio er mwyn cael triniaeth feddygol gan y bydd hyn yn annilysu eich yswiriant. 

Mae llawer o wledydd yn gwrthod darparu triniaeth feddygol heb brawf o yswiriant, felly dylai pob teithiwr gyfeirio at: y Crynodeb o’r Yswiriant Teithio a geir ar y dudalen Staff - Yswiriant neu’r dudalen Myfyriwr - Yswiriant a mynd â chopi ohono gyda nhw ar y daith. 
Os ydych chi’n teithio yn Ewrop, dylai pob teithiwr wneud cais am gerdyn yswiriant gofal iechyd byd-eang Gwneud cais am yswiriant gofal iechyd dramor (GHIC ac EHIC)

International Medical Group
Mae darparwr yswiriant teithio’r brifysgol, UMAL, yn cael ei gefnogi gan International Medical Group (IMG), arbenigwr amlwladol mewn rheoli hawliadau a chymorth meddygol wrth deithio. Mae IMG wedi penodi Crisis24 Horizon i weithredu ar ei ran a darparu’r cyngor teithio diweddaraf, gwybodaeth am ddiogelwch ac ati. 

Mae un rhif ffôn ar gyfer adegau pan fydd argyfwng yn codi: boed yn argyfwng meddygol, argyfwng diogelwch neu argyfwng cyffredinol sy’n gysylltiedig â theithio. Mae angen i chi fod yn ymwybodol y gallech gael eich pasio ymlaen at Crisis24 Horizon yn dibynnu ar natur y digwyddiad:
· +44 (0)2038 591 492/UMAL@global-response.co.uk 
· Ein cyfeirnod tystysgrif i’w ddyfynnu ar y ffurflen yw UMAL/028

Hawliadau 
Os oes angen i chi wneud hawliad, gallwch lawrlwytho’r ffurflen angenrheidiol o Ffurflenni Hawliadau Teithio – UMAL neu gyrchu adran deithio UMAL drwy dudalen lanio Crisis24 Horizon. 

Ffigur 7, Tudalen we enghreifftiol ar gyfer tudalen lanio Crisis24 Horizon 
[image: A screenshot of a computer showing Crisis24 horizon landing page ]

Mae angen cwblhau’r ffurflen yn llawn ac yna ei hanfon at insurance@abertawe.ac.uk ynghyd ag unrhyw ddogfennau perthnasol. Peidiwch ag anfon hawliadau’n uniongyrchol at yr yswirwyr.

Anaf a Salwch
Ar gyfer anafiadau/salwch difrifol, dylech gysylltu ag IMG ar unwaith. IMG yw darparwr cymorth brys dewisedig UMAL ac maen nhw yno i’ch helpu 24 awr y dydd, 7 diwrnod yr wythnos. Mae costau meddygol yn gallu codi’n gyflym y tu hwnt i allu’r rhan fwyaf o deithwyr i’w talu, yn enwedig yn yr UDA a Chanada. Mae IMG yn gallu ymgymryd â hyn ar eich rhan, gan ddarparu gwarantau talu i ysbytai, meddygon ac ati ac ymgynghori â chynghorwyr meddygol i sicrhau eich bod yn cael y driniaeth gywir.

Cysylltwch ag IMG cyn talu unrhyw gostau meddygol sylweddol neu gael eich derbyn fel claf mewnol mewn unrhyw ysbyty, clinig neu gartref nyrsio. Peidiwch â threfnu dychwelyd heb gymeradwyaeth ymlaen llaw gan IMG. Ar wahân i gost a natur anodd gwneud trefniadau teithio mewn gwlad dramor, mae’n bosibl y bydd goblygiadau meddygol nad ydych yn ymwybodol ohonyn nhw. Mae hedfan yn gallu cymhlethu rhai cyflyrau’n ddifrifol, i’r graddau eu bod yn angheuol hyd yn oed. Mae IMG yn gallu sicrhau eich bod yn dychwelyd adref yn ddiogel ac yn gyflym os oes angen hynny, heb unrhyw gost i chi.
Ar gyfer mân anhwylderau, cofiwch y bydd fferyllfa leol yn aml yn gallu cynorthwyo heb yr anghyfleustra o orfod gweld meddyg. Wrth gwrs, os nad yw fferyllfa yn gallu helpu, neu os yw’r broblem yn parhau, dylech ymgynghori â’r meddyg lleol ar unwaith neu gysylltu ag IMG am gyngor.
Mae angen cadw anfonebau/derbynebau ar gyfer unrhyw wariant. Bydd angen i chi gyflwyno’r rhain i gefnogi eich hawliad.

Colledion a Lladradau 
Peidiwch byth â phacio arian neu bethau gwerthfawr (camerâu, oriorau, gemwaith ac ati) mewn cês wedi’i gofrestru wrth deithio. Mae’n llawer mwy diogel cario’r eitemau hyn yn eich poced neu mewn bag llaw. Nid yw cwmnïau hedfan yn derbyn unrhyw gyfrifoldeb (ac nid oes ganddyn nhw unrhyw atebolrwydd cyfreithiol) am yr eitemau hyn yn eich bagiau wedi’u cofrestru. Cofiwch fod eich bagiau yn eu dwylo nhw ac allan o’ch golwg drwy gydol eich cyfnod yn yr awyr.

Os ydych chi’n ddigon anffodus i ddioddef colled neu ladrad, rhowch wybod i’r heddlu lleol neu awdurdod priodol arall. Gofalwch eich bod yn cael adroddiad ysgrifenedig i gadarnhau eich bod wedi gwneud hyn; bydd angen i chi gyflwyno’r adroddiad hwnnw i gefnogi eich hawliad. Os na fydd yr heddlu yn cyhoeddi adroddiad, mynnwch gyfeiriad post llawn a rhif ffôn/ffacs yr orsaf heddlu, enw’r swyddog a’r rhif cyfeirnod trosedd a ddyrannwyd i’r digwyddiad.
Os bydd eich pasbort yn cael ei golli neu ei ddwyn, rhaid i chi gysylltu â’r heddlu lleol a’r llysgenhadaeth/swyddfa conswl briodol. Gallant eich cynorthwyo i gael y dogfennau angenrheidiol i’ch galluogi i ddychwelyd adref.

Atebolrwydd Personol 
Os ydych chi’n gyfrifol am anaf i drydydd parti neu ddifrod i eiddo trydydd parti, rhaid i chi beidio â chyfaddef unrhyw atebolrwydd o gwbl heb ganiatâd ysgrifenedig ymlaen llaw gennym ni. Os ydych chi’n cyfaddef atebolrwydd, mae’n bosibl na fydd ein hyswirwyr yn gallu darparu unrhyw yswiriant ar gyfer y costau a ysgwyddwyd.

Os bydd y trydydd parti yn gofyn i chi am daliad, peidiwch â chytuno i wneud unrhyw daliad. Gallai hyn fod yn gyfystyr â derbyn atebolrwydd, a gallai hynny olygu eich bod yn talu llawer mwy. Os ydych o dan bwysau i wneud taliad, cysylltwch ag IMG ar unwaith. 

Treuliau Cyfreithiol 
Os cewch eich anafu yn ystod y daith ac mai rhywun arall sydd ar fai, bydd adran treuliau cyfreithiol yr yswiriant yn darparu ar gyfer y gost o gyflwyno hawliad yn erbyn y parti cyfrifol am swm penodol. Sylwer, fodd bynnag, nad yw’r yswiriant hwn yn berthnasol yn yr UDA/Canada.





Digwyddiadau Difrifol 
Weithiau, mae digwyddiadau yn taro sy’n cael effaith eang, yn aml yn ymestyn y tu hwnt i’r rhai sy’n ymwneud yn uniongyrchol â’r digwyddiad, boed yn tswnami, corwynt, cymylau lludw folcanig, ymosodiadau terfysgol ac ati.

Os ydych chi’n cael eich effeithio’n uniongyrchol gan ddigwyddiad o’r fath, neu os yw’n effeithio’n anuniongyrchol ar eich taith, dylech gysylltu ag IMG ar unwaith (gweler yr adran IMG uchod).

Yswiriant Personol 
Efallai y bydd angen i chi ystyried Yswiriant Teithio Personol os oes gennych anghenion meddygol penodol, gan gynnwys beth allech chi ei ystyried yn anghenion arferol parhaus fel profion gwaed rheolaidd neu gario offer personol fel ffonau symudol (cyfeiriwch at grynodeb yswiriant teithio Prifysgol Abertawe i wirio’r manylion). Rhaid i chi drefnu yswiriant teithio personol os ydych chi’n bwriadu ymestyn hyd eich taith neu ymgymryd â gweithgareddau ‘amser segur’ y tu hwnt i’r rhai a drefnwyd gan y brifysgol neu ymgymryd â gweithgareddau risg uwch. Wrth drefnu yswiriant teithio personol, mae angen cadarnhau ei fod yn cynnig sicrwydd o dalu costau dychwelyd o’r wlad dan sylw yn ôl i’r DU. 

Diffiniadau 
Y diffiniad o Amser Personol yw amser pan nad yw gweithgareddau wedi’u hamserlennu yn digwydd, ond pan fo teithwyr/gweithwyr maes ac ati yn parhau i fod o dan awdurdodaeth gyffredinol y brifysgol, felly mae’n cael ei gynnwys o dan yswiriant y brifysgol. Mae’n annhebygol y bydd cyfranogwyr yn cael eu goruchwylio’n uniongyrchol yn ystod y cyfnodau hyn. Mae enghreifftiau cyffredin o weithgareddau amser personol yn cynnwys teithiau a drefnwyd i weld golygfeydd, gweithgareddau cymdeithasol, teithiau eraill neu gyfleoedd gwirfoddoli.

Y diffiniad o Amser Segur yw cyfnod o amser, sy’n digwydd cyn, ar ôl neu yn ystod cyfnod cyffredinol y gweithgaredd/gwaith maes, ond y tu allan i awdurdodaeth y brifysgol e.e. taith bersonol i ymweld â ffrindiau neu berthnasau neu safle o ddiddordeb i’r unigolyn nad yw’n berthnasol i’r gweithgaredd teithio rhyngwladol/gwaith maes ac nad yw’n cael ei gwmpasu o dan yswiriant y brifysgol. 

Yswiriant Cerbydau 
Os ydych chi’n llogi/defnyddio cerbydau, gofalwch eich bod wedi’ch yswirio’n briodol ar gyfer y cerbydau sy’n cael eu defnyddio a bod gennych drwyddedau priodol ar eu cyfer. Dylech gario eich trwydded yrru gartref ynghyd ag unrhyw drwydded sy’n ofynnol yn y wlad rydych chi’n teithio iddi.

[bookmark: _Toc226631452][bookmark: _Toc231542319]3.4 Asesiad Risg (pob ffurflen) 
Dylai unrhyw deithio rhyngwladol fod yn destun asesiad risg a rhaid iddo gynnwys pob gwlad a rhanbarth dan sylw (byddai hyn yn cynnwys unrhyw laniad/arhosiad yn y wlad) a holl wledydd unrhyw deithiau cyswllt (aros yn y maes awyr) h.y. gall hyn amrywio yn dibynnu ar hediadau a archebwyd ar ôl cymeradwyo, felly dylid cynnwys yr holl opsiynau. 
Gellir cynnwys unrhyw weithgaredd risg isel fel mynychu cynhadledd, mynd i amgueddfa neu ymgymryd â gweithgaredd risg isel arall yn yr asesiad hwn fel rhan o’ch cyflwyniad, ar yr amod eich bod yn ychwanegu unrhyw risgiau a rheolaethau ychwanegol sy’n bersonol i’ch gweithgaredd i’r asesiad risg. 
Bydd angen asesiad risg ychwanegol ar gyfer unrhyw waith maes neu weithgareddau ymchwil rydych chi’n ymgymryd â nhw, a fyddai’n cael eu hystyried yn weithgareddau risg gymedrol/uchel (gweler canllawiau gwaith maes). 
Os ydych chi’n teithio fel grŵp sy’n ymgymryd â’r un gweithgaredd, dim ond un ffurflen asesu risg sydd angen ei chwblhau ynghyd â’r ffurflen datganiad a gwybodaeth cyfranogwr. 

Mae’r tair ffurflen asesu risg ryngwladol wahanol yn cynnwys:
	Ffurflen
	Manylion y gofynion 

	Gwyrdd 
	Mae’r ffurflen yn cynnwys rhestr o ragofalon. Gan ddefnyddio’r canllawiau isod, rhaid i’r teithiwr unigol/arweinydd y grŵp sicrhau ei fod yn deall natur y risgiau a’r effaith bosibl, a bod y rhagofalon a nodir ar y ffurflen yn addas ac yn ddigonol i osgoi peryglu eu hunain neu unrhyw un arall.

	Oren 
	Mae’r ffurflen yn cynnwys asesiad risg wedi’i lenwi ymlaen llaw. Dylai’r teithiwr unigol/arweinydd y grŵp gynnal yr ymchwil teithio priodol fel y manylir isod i sicrhau ei fod yn deall natur y risgiau a’r effaith/effeithiau posibl a darparu gwybodaeth ychwanegol yn ôl yr angen yn yr asesiad risg i ddangos bod y rheolaethau priodol ar waith i osgoi peryglu eu hunain neu unrhyw un arall. 

	Coch 
	Yn y ffurflen hon, mae’n ofynnol i’r teithiwr unigol/arweinydd y grŵp gwblhau asesiad risg addas a digonol drwy gynnal yr ymchwil teithio priodol yn unol â’r hyn a nodir isod i ddangos ei fod yn deall natur y risgiau a’r effaith bosibl a bod y rheolaethau priodol ar waith i osgoi peryglu eu hunain neu unrhyw un arall.



Dylid paratoi’r asesiad risg a’i gwblhau mewn modd amserol cyn gadael i sicrhau bod popeth ar waith cyn gadael. Mae hyn yn cynnwys gofynion cyn y daith e.e. brechiadau priodol, fisâu, pasbort ac ati. I gwblhau’r asesiad risg, bydd angen i chi gynnal gwaith ymchwil gan ddefnyddio tudalennau gwe fel:
· Cyngor Teithio yr FCDO  
· Cwrs cyngor a hyfforddiant teithio Crisis24 Horizon
· Adran deithio UMAL
· Ymgyrch ‘Travel Aware’ y Llywodraeth
· GIG – Cyngor Iechyd Teithio – Atal damweiniau 
· Teithio dramor – GOV.UK (www.gov.uk)
· Siarad â’ch lletywr lleol
· Ymchwilio i’r ardal/eich gwesty 

Mae rhestr o reolaethau/ystyriaethau ar gael isod, ond cofiwch ddilyn cyngor yr FCDO a Crisis24 Horizon bob amser (nid yw hon yn rhestr gynhwysfawr). 
[bookmark: _Toc226631453][bookmark: _Toc231542320]3.4.1 Asesydd Risg Teithio Rhyngwladol
Dylai hyn gynnwys eich enw, eich cyfadran ac ati a dylai gynnwys manylion cyswllt wrth deithio e.e. rhif ffôn amgen neu ychwanegol i’w ddefnyddio mewn argyfwng. Os nad yw hyn yn hysbys adeg dechrau’r daith e.e. os ydych chi’n bwriadu prynu cerdyn SIM newydd yn y wlad rydych chi’n teithio iddi, dylid rhannu eich rhif cyswllt brys gyda’ch cyswllt Prifysgol Abertawe cyn gynted â phosibl, a dylech hefyd ddiweddaru eich manylion yn SafeZone (gweler Adran 3.5 Gwybodaeth Gyswllt Frys a Chynllunio). 
[bookmark: _Toc226631454][bookmark: _Toc231542321][bookmark: _Hlk92705433]3.4.2 Diogelwch
Pan fyddwch yn y wlad, dylech chwilio am y cyngor diweddaraf gan y llywodraeth, a chyn teithio gofalwch eich bod yn cynllunio ar gyfer argyfyngau ac yn rhoi cynlluniau wrth gefn ar waith, gofalwch fod gan y brifysgol eich rhif cyswllt a bod gennych chi gyswllt yn y brifysgol, os yn bosibl, a threfnu cysylltiadau brys lleol os ydych yn ymweld â phrifysgol neu sefydliad arall (gweler Adran 3.5 Gwybodaeth Gyswllt Frys a Chynllunio). 
Diogelwch Personol 
· Cytunwch ar weithdrefn cofrestru ar ôl cyrraedd gyda’ch goruchwyliwr a rhannwch amserlen y daith.
· Cynlluniwch eich siwrneiau ymlaen llaw a theithiwch yn ystod oriau golau dydd lle bo hynny’n bosibl. Cadwch at ardaloedd sydd wedi’u goleuo’n dda pan nad yw hynny’n bosibl. 
· Mae angen osgoi gweithio ar eich pen eich hun lle bo hynny’n bosibl (trafodwch gyda’r goruchwyliwr os yw’n anochel), a darllenwch bolisi gweithio unigol Prifysgol Abertawe.
· Peidiwch â gadael eich bwyd, diodydd neu fagiau heb oruchwyliaeth.
· Nodwch ble mae’r allanfeydd agosaf bob amser.
· Nodwch fanylion rhifau argyfwng a chadwch fanylion cyswllt brys yn eich ffôn (Gweler Adran 3.5 Gwybodaeth Gyswllt Frys a Chynllunio). 
· Os ydych chi’n defnyddio ffôn symudol, gofalwch ei fod yn addas ar gyfer trawsrwydweithio rhyngwladol, bod y ffôn yn gweithio yn y wlad berthnasol, a bod digon o gredyd ar y ffôn i allu talu am alwadau rhyngwladol, bod gennych chi gynllun cyfathrebu wrth gefn os yw’r ffôn yn cael ei ddwyn, neu os yw’r rhwydwaith yn methu, er enghraifft. 
· Cadwch eich ffôn symudol wedi’i wefru bob amser fel y gallwch wneud galwad neu fod modd cysylltu â chi mewn argyfwng. 
· Prynwch fanc pŵer er mwyn gallu gwefru eich ffôn mewn argyfwng. 
· Peidiwch â rhoi eich pasbort i drydydd parti rhag ofn iddo fynd ar goll. Cymerwch sawl llungopi lliw o’ch pasbort a fisâu priodol lle bo hynny’n berthnasol. 
· Sganiwch gopi o’ch pasbort ac unrhyw ddogfennau teithio hanfodol a’u cadw mewn cyfrif e-bost y gallwch ei gyrchu dramor rhag ofn iddyn nhw gael eu dwyn/eu colli. Ond cofiwch ddileu’r e-bost ar ôl dychwelyd.
· Rhag ofn i chi fynd ar goll, cadwch gopi o fanylion eich llety: enw, cyfeiriad, rhif ffôn.
· Gallwch holi am gyngor diogelwch personol unigol gan Reolwr Diogelwch Prifysgol Abertawe. 

Terfysgaeth 
Mae’r gwefannau canlynol yn darparu gwybodaeth am sut i gadw’n ddiogel dramor: 
· https://www.counterterrorism.police.uk/staysafe/ 
· https://www.gov.uk/guidance/reduce-your-risk-from-terrorism-while-abroad 
· https://youtu.be/kzcldaLbYPA 

Mân Droseddau
· Byddwch yn ymwybodol o risgiau lleol penodol neu ardaloedd lle mae troseddu’n digwydd yn aml er mwyn osgoi bregusrwydd ychwanegol. Dysgwch am wrthdystiadau lleol (gan ymchwilio i ardaloedd o darfu posibl cyn teithio er mwyn eu hosgoi).
· Peidiwch byth â gadael eich eiddo heb oruchwyliaeth, hyd yn oed am eiliad. Mae lladron bachu cyfle ar yn ffynnu mewn sefyllfaoedd o’r fath, a dim ond eiliad y mae’n ei gymryd i ddwyn eich eiddo. Er enghraifft, gadael rhywbeth ar fwrdd mewn clwb neu fwyty pan fyddwch chi’n mynd at y bar. Mae bagiau llaw wedi bod yn dargedau ar gyfer lladradau ‘bachu a dianc’.
· Cymerwch ragofalon synhwyrol fel defnyddio sêff y gwesty, peidiwch â chario pethau gwerthfawr e.e. gliniadur, neu ddefnyddio’ch ffôn i edrych am gyfarwyddiadau.
· Peidiwch â chario gormod o arian parod a cheisiwch gadw arian parod a chardiau credyd ar wahân. Ystyriwch gario waled neu bwrs wrth gefn sy’n cynnwys arian papur o werth isel, arian mân a hen gardiau banc tu hwnt i’w hoes. Bydd yn haws eu gwaredu os cewch eich bygwth gan ladron.
· Gwnewch gopïau o ddogfennau yn hytrach na chario’r dogfennau gwreiddiol.
· Gadewch unrhyw beth o werth sentimental gartref.
· Ceisiwch osgoi defnyddio peiriannau arian y tu allan/ar y stryd. Lle bo’n bosibl, defnyddiwch beiriannau mewn banciau neu ganolfannau siopa yn unig. 
· Cofnodwch fanylion rhifau cyfresol, dyddiadau cyhoeddi ac ati a’u storio ar wahân yn y gwaith/cartref gyda pherson y gellir ymddiried ynddo. Peidiwch â chario pethau gwerthfawr diangen a pheidiwch â’u gadael yn y golwg mewn cerbydau.

Herwgipio a Throseddu Cyfundrefnol 
Cynllunio ymlaen llaw effeithiol
Drwy gynllunio’ch taith yn ofalus a nodi llwybrau teithio ymlaen llaw, gallwch fod mewn gwell rheolaeth o’r amser rydych chi’n ei dreulio mewn amgylcheddau penodol. Gall y rhain gynnwys:
· Cynllunio beth rydych chi’n bwriadu ei wneud.
· Cynllunio ble i fynd.
· Cynllunio eich llwybrau teithio o bwynt i bwynt.
· Dewis eich gwesty’n ofalus.
· Defnyddio darparwyr teithio trwyddedig yn unig.
· Trefnu bod rhywun yn gwybod ble byddwch chi ac i wirio eich bod chi’n iawn o bryd i’w gilydd.

Dilynwch ffyrdd gwahanol – Os ydych chi’n aros yn hirach na noson mewn gwlad lle mae herwgipio’n fygythiad posibl, gofalwch eich bod yn dilyn ffordd a threfn wahanol bob dydd. Mae hynny’n gallu cynnwys newid y gwesty rydych chi’n aros ynddo ac ymweld â gwahanol fwytai.

Cadwch oddi ar y cyfryngau cymdeithasol – Mae platfformau cyfryngau cymdeithasol yn wych am ein cysylltu ni – ond i herwgipwyr, mae’n gallu caniatáu iddyn nhw eich lleoli drwy ddilyn eich diweddariadau statws. Gall gwybodaeth o’r fath ganiatáu i herwgipwyr sydd â gwybodaeth leol ddilyn eich lleoliad a’ch symudiadau.

Dillad proffil isel – Cariwch cyn lleied â phosibl o bethau gyda chi. Anghofiwch y dillad ffasiynol iawn, yr oriawr ddrud a’r ffôn clyfar; yn lle hynny, gwisgwch yn debycach i’r boblogaeth leol fel nad ydych chi’n sefyll allan yn ormodol. Mae hynny’n gallu cwmpasu eich trefniadau teithio hefyd, gan nad oes dim byd sy’n gweiddi ‘arian’ yn uwch na chael eich gyrru mewn car crand.

Cadwch at ardaloedd prysur – Mae torfeydd yn debygol o atal darpar herwgipwyr (oherwydd y nifer uchel o dystion), ond maen nhw hefyd yn caniatáu i chi ymdoddi a cholli unrhyw un sy’n cadw llygad arnoch chi a’ch gweithgareddau. Os oes rhaid i chi deithio i ardal fwy gwledig, gofalwch eich bod chi’n teithio gydag eraill, fel swyddogion diogelwch.
Byddwch yn ymwybodol o’r hyn sydd o’ch cwmpas – Gofalwch eich bod yn cadw llygad ar yr hyn sy’n digwydd o’ch cwmpas. Pan fyddwch chi’n cyrraedd cyrchfan, gwnewch nodyn o’r bobl sy’n agos atoch chi. Os ydych chi’n sylwi ar yr un person mewn dau le ar wahân, symudwch oddi wrthyn nhw i leoliad mwy diogel. Defnyddiwch eich golwg ymylol i geisio sylwi a ydych chi’n cael eich gwylio.
Peidiwch â meddwl nad ydych chi’n ddigon pwysig i gael eich herwgipio – Mae ymdeimlad ffug o ddiogelwch ac ymddygiad llac o ran eich trefniadau teithio yn gallu’ch rhoi chi, a hyd yn oed eich anwyliaid, mewn perygl. Nid yw herwgipwyr yn gwahaniaethu wrth dargedu gweithwyr uwch – sy’n golygu bod y teithwyr mwyaf profiadol yn wynebu’r un perygl â’r rhai mwyaf amhrofiadol.
Am ragor o wybodaeth, ewch i 
· Yr Asiantaeth Troseddu Cenedlaethol 

Gwrthdaro/Tarfu 
· Ewch i chwilio’r wybodaeth ddiweddaraf ar y dudalen cyngor teithio ar wefan yr FCDO.
· Dilynwch yr wybodaeth ddiweddaraf am ddigwyddiadau byw a derbyn rhybuddion (Gweler Adran 3.5 Gwybodaeth Gyswllt Frys a Chynllunio) drwy lawrlwytho: 
· Ap SafeZone. 
· Risk Monitor Traveller. 
· Ap Crisis24 Horizon. 
· Cadwch draw neu osgoi protestiadau/gwrthdystiadau.
· Mae dathliadau/gwyliau lleol yn gallu arwain at darfu ac emosiynau anwadal. 

Teithiwr Unigol 
Mae angen osgoi gweithio ar eich pen eich hun lle bo hynny’n bosibl (trafodwch gyda’r goruchwyliwr os yw’n anochel), a darllenwch bolisi gweithio unigol Prifysgol Abertawe ar dudalennau Iechyd a Diogelwch Staff neu dudalennau Iechyd a Diogelwch Myfyrwyr. 

Gweler y gwefannau canlynol am gyngor i deithwyr benywaidd unigol:
· https://www.gov.uk/guidance/advice-for-women-travelling-abroad,
· https://www.fitfortravel.nhs.uk/advice/general-travel-health-advice/female-travellers 

Ifanc neu fregus 
Mae angen nodi cyfranogwyr posibl gan gynnwys pobl ifanc (o dan 18 oed) neu rieni/gofalwyr cyfranogwyr bregus fel rhanddeiliaid a sicrhau bod unrhyw addasiadau/rheolaethau rhesymol yn cael eu rhoi ar waith lle bo hynny’n ymarferol. Cysylltwch â’ch arweinydd diogelu am gyngor pellach. 


Seiber 
Yn dibynnu ar leoliad y daith a sensitifrwydd gwybodaeth sydd wedi’i storio ar liniaduron ac offer TG, dylech sicrhau bod meddalwedd gwrthfeirysau briodol ar unrhyw ddyfais/liniadur, dylech gysylltu â rhwydweithiau diogel yn unig, defnyddio gliniadur wedi’i amgryptio neu wneud copi wrth gefn o yriant USB wedi’i amgryptio. Cysylltwch â Gwasanaethau Gwybodaeth a Systemau am gymorth.

Mae ffactorau amgylcheddol a allai beri risg ychwanegol i’ch taith yn cynnwys y canlynol (nid yw hon yn rhestr gynhwysfawr):
Hinsawdd – Ystyriwch ddillad a nwyddau priodol ar gyfer amodau tywydd.
Tywydd eithafol – Mae gormod o law (glaw trwm) yn achosi llifogydd a thirlithriadau. Mae gormod o wres a dim glaw (tonnau gwres) yn achosi sychder a thanau gwyllt. Gall gwyntoedd cryfion neu gorwyntoedd ddifrodi adeiladau ac adeiladwaith arall.
Uchder – Gall pobl ddechrau dioddef o salwch uchder ar tua 2,000 metr os nad ydyn nhw’n arfer bod ar yr uchder hwnnw. Mae’r broblem yn aml yn waeth os ydych chi’n hedfan i leoliad uchel yn hytrach na theithio yno ar y ffordd neu ar y rheilffordd, lle gallwch chi ddechrau cynefino’n raddol. Mae llawer o bobl sy’n esgyn i uchder cymedrol neu uchel yn profi effeithiau salwch uchder acíwt. Mae symptomau’r salwch hwn fel arfer yn dechrau oddeutu 6-48 awr ar ôl dod i gysylltiad ag amodau uchder, ac yn cynnwys cur pen, cyfog, syrthni, pendro a tharfu ar gwsg.
Tymor stormydd/corwyntoedd ac ati – Os yw’n bosibl, teithiwch y tu allan i’r adegau hynny. Mae gwyntoedd cryf, cenllif o law, cenllysg, llifogydd, ymchwydd storm, cerrynt terfol a malurion yn hedfan i gyd yn gysylltiedig â thymor stormydd. Mae gwyntoedd cryf yn gallu dymchwel llinellau pŵer a choed. Yn ystod y gwyntoedd cryfaf, mae’n bosibl y bydd yn rhaid i bobl chwilio am loches mewn adeilad cyhoeddus amddiffynedig neu loches corwynt. Holwch eich tywysydd lleol i gael gwybod ble i fynd mewn argyfwng.
Llosgfynyddoedd – Unrhyw wybodaeth/rhybuddion am yr ardal/wlad rydych chi’n ymweld â hi. Ystyriwch unrhyw darfu posibl ar deithio. Mae pryderon iechyd ar ôl ffrwydrad folcanig yn cynnwys clefydau heintus, salwch anadlol, llosgiadau, anafiadau o gwympiadau a damweiniau ffordd sy’n gysylltiedig â’r amodau llithrig a niwlog a achosir gan ludw.
Ansefydlogrwydd seismig – Mae’r rhain yn cynnwys cryndod daearol, tirlithriadau a hylifiad, ynghyd â pherygl o tswnami mewn rhai ardaloedd. Mae’r peryglon sylfaenol hyn yn aml yn creu peryglon eilaidd fel difrod i wifrau cyfleustodau, gollyngiadau peryglus a thanau. Mae adeiladau yn gallu chwalu neu gwympo, gan gaethiwo pobl a chladdu strydoedd mewn rwbel.
Am ragor o wybodaeth, cliciwch ar y ddolen hon: https://www.ready.gov/ 

Llygredd Aer – Yn dibynnu ar eich cyrchfan, mae amrywiadau tymhorol mewn llygryddion aer yn bosibl. Mae’r rhain yn bodoli oherwydd naill ai:
· Ffynonellau naturiol: Patrymau gwynt, stormydd llwch, tymor tanau coedwig/prysgwydd, tymhorau glawog a lleithder.
· Ffynonellau dynol: Llosgi biomas (deunydd planhigion neu anifeiliaid sy’n cael ei ddefnyddio fel tanwydd) a mwy o ddefnydd o systemau gwresogi.

· Os oes gennych chi unrhyw gyflyrau sy’n bodoli eisoes, ystyriwch drafod gydag ymarferydd gofal iechyd cyn teithio os gallai llygredd aer effeithio ar eich cyflwr.
· Arhoswch dan do, a chau unrhyw ffenestri. 
· Byddwch yn ymwybodol o unrhyw gyngor lleol. 
· Dilynwch ddiweddariadau am gyflwr llygredd aer y byd: mae map gweledol o fynegai ansawdd aer byw ar gael yn http://aqicn.org/map/world/ 

Hedfanaeth 
Hedfan ar awyren:
· Mae angen cynllunio lleoliadau parcio diogel ymlaen llaw e.e. parcio diogel, wedi’i oleuo’n dda, yn agos at y lleoliad, parcio i wynebu’r ffordd allan h.y. bacio cerbyd i mewn i ofodau. 
· Cadwch at yr holl weithdrefnau a hysbysiadau diogelwch. Cyfeiriwch at wefannau cwmnïau hedfan am awgrymiadau diogelwch.

Llogi awyren:
· Gwiriwch fod y cwmni’n meddu ar dystysgrif gweithredwyr awyr (AOC).
· Gwiriwch fod gan y peilot drwydded peilot masnachol.
· Gwiriwch fod yr awyren wedi’i hyswirio gan y cwmni siarter.

Teithio ar dir/teithio’n lleol 
· Os ydych chi’n defnyddio bysiau neu drenau, mae angen cyfarwyddo â sut mae systemau trafnidiaeth lleol yn gweithio h.y. ydych chi’n prynu tocynnau cyn i chi deithio neu ar y bws neu’r trên? Oes rhaid i chi ddilysu’r tocyn? Edrychwch ar wefan darparwyr trafnidiaeth lleol cyn i chi deithio. 
· Defnyddiwch dacsis wedi’u marcio yn unig, a llogi gyrwyr sy’n gyfarwydd â’r ardal leol a chytuno ar brisiau ymlaen llaw lle bo hynny’n bosibl e.e. cludiant wedi’i drefnu gan letywr neu westy.
· Archebwch ymlaen llaw a defnyddio tacsis trwyddedig yn unig/defnyddio safleoedd tacsi swyddogol. Mae cyngor defnyddiol ar gael yn: http://www.personalsafetyadvice.co.uk/travelling-safety-advice-taxi-alone.html 

Cerdded/gyrru 
Byddwch yn ymwybodol nad yw’n ofynnol i draffig stopio ar groesfannau cerddwyr mewn rhai gwledydd.
· Wrth gerdded ar ffyrdd heb balmant neu ffyrdd heb eu goleuo yn ystod oriau tywyllwch, cariwch dortsh.
· Gwisgwch wregys diogelwch bob amser a, lle bo hynny’n bosibl, eisteddwch yng nghefn y cerbyd.
· Cynlluniwch y daith yn ofalus e.e. teithiau cyswllt i westy, maes parcio ac ati. 
· Mae angen cynllunio lleoliadau parcio diogel ymlaen llaw e.e. parcio diogel, wedi’i oleuo’n dda, yn agos at y lleoliad, parcio i wynebu’r ffordd allan h.y. bacio cerbyd i mewn i ofodau. 

Cyn llogi cerbyd
· Byddwch yn ymwybodol o gyfreithiau lleol sy’n ymwneud â defnyddio cerbydau, boed yn geir, bysiau mini, cychod ac ati. Gofynnwch i’r cwmni llogi am y deddfau lleol ac unrhyw reolau lleol penodol fel cario anadliedydd yn Ffrainc, a sbectol sbâr wrth logi car yn Sbaen.
· Gwiriwch eich bod wedi’ch yswirio’n briodol ar gyfer y cerbydau sy’n cael eu defnyddio. 
· Gofalwch fod gennych drwyddedau priodol i ddefnyddio cerbydau a chario’ch trwydded yrru gartref ynghyd â’r drwydded sy’n ofynnol yn y wlad rydych chi’n teithio iddi.
· Gwiriwch gyflwr y cerbyd e.e. gyda char, gwiriwch y teiars (gan gynnwys yr olwyn sbâr), y goleuadau, y brêcs a’r gwregysau diogelwch i sicrhau ei fod yn ddiogel.
· Ymchwiliwch i wybodaeth am reolau’r ffordd fawr, rheoliadau traffig, gofynion cynnal a chadw cerbydau, a chyflwr ffyrdd y wlad neu’r gwledydd rydych chi’n bwriadu gyrru ynddyn nhw.
· Ymchwiliwch i reolau anffurfiol y ffyrdd; er enghraifft, mewn rhai gwledydd, mae’n bosibl na fydd gyrwyr yn cymryd sylw o groesfannau swyddogol neu signalau traffig.
· Mae damweiniau ffordd gyda beiciau modur a mopedau yn gyffredin; mae’n werth osgoi defnyddio’r dulliau teithio hyn, os yn bosibl, yn enwedig os nad ydych chi wedi arfer eu gyrru. Gofalwch fod helmedau diogelwch yn cael eu defnyddio os ydych chi’n penderfynu defnyddio’r dulliau teithio hyn.
· Ewch i’r wefan gyrru dramor i gael rhagor o wybodaeth. 

Trydanol/Cyfleustodau
· Gwiriwch y math o socedi a’r foltedd sydd ar waith yn y wlad rydych chi’n ymweld â hi. 
· Gwiriwch a fydd angen i chi ddefnyddio addaswyr teithio neu drawsnewidyddion foltedd i wefru unrhyw offer sydd gennych chi, a’r raddfa bŵer gywir.
· Ystyriwch brynu addaswyr teithio a thrawsnewidyddion foltedd cyn i chi fynd gan na fydd pob cynnyrch sydd ar gael dramor yn bodloni safonau diogelwch Prydain.
· Am ragor o wybodaeth: https://www.electricalsafetyfirst.org.uk/guidance/advice-for-you/when-travelling/ 
· Gwiriwch a oes gan y wlad seilwaith cyfathrebu dibynadwy (e.e. ffôn/ffonau symudol/rhyngrwyd), gan y gallai hynny effeithio ar eich gallu i gael gafael ar help mewn argyfwng neu gysylltu’n rheolaidd gyda’ch cyswllt prifysgol.

Mae rhagor o wybodaeth am iechyd a chanllawiau meddygol ar gael ar wefannau amrywiol fel:
· Tudalennau gwe yr FCDO
· Crisis24 Horizon
· GIG – cyngor teithio
· https://travelhealthpro.org.uk/
 
Mae Cerdyn Yswiriant Iechyd Ewropeaidd (EHIC) neu Gerdyn Yswiriant Iechyd Byd-eang (GHIC) yn gwarantu gofal iechyd y wladwriaeth, nid triniaeth breifat. Gyda EHIC neu GHIC, gallwch gael gofal meddygol brys neu angenrheidiol am yr un gost â phreswylydd yn y wlad rydych chi’n ymweld â hi. Mae hyn yn golygu y gallwch gael gofal iechyd am gost is neu am ddim. Gweler Gwnewch gais am Gerdyn Yswiriant Iechyd Byd-eang (GHIC).

Mae ffurflen Datganiad Iechyd y Brifysgol ar gael fel rhan o’r broses asesu risg a dylid ei llenwi yn ôl yr angen. Tudalennau Iechyd a Diogelwch Staff neu dudalennau Iechyd a Diogelwch Myfyrwyr Ôl-raddedig.


Clefydau
· Unrhyw frechiadau a argymhellir neu sydd eu hangen (gweler Adran 3.2 Cynllun Teithio). 
· Mae brathiadau neu grafiadau anifeiliaid yn gallu trosglwyddo clefydau. Os ydych chi’n aros mewn ardal lle mae malaria yn risg, defnyddiwch rwyd gysgu a chynnyrch ymlid mosgito.
· Gwiriwch a oes unrhyw glefydau sy’n gyffredin yn yr ardal e.e. firws Zika, colera? Ystyriwch ddulliau rheoli fel cynnyrch ymlid pryfed, tabledi puro dŵr, yfed dŵr potel yn unig, hylendid ac ati. 


Gofynion cymorth cyntaf
Ystyriwch a oes angen pecyn cymorth cyntaf personol. Yn dibynnu ar y gyrchfan, gallai hynny gynnwys eli haul, meddyginiaeth gwrth-ddolur rhydd a thabledi puro dŵr. Os ydych chi’n cynnal gwaith maes, bydd hyn yn cael ei drafod fel rhan o’r asesiad risg gwaith maes.


Cyflyrau meddygol sy’n bodoli eisoes/Meddyginiaethau 
· Dylai pob teithiwr fod yn feddygol iach i deithio. 
· Cyflyrau iechyd teithwyr a’u haddasrwydd i deithio, gweler cyngor teithio’r GIG. 
· Os oes gennych chi neu unrhyw deithwyr gyflyrau meddygol sy’n bodoli eisoes, ystyriwch sut y bydd hyn yn cael ei reoli wrth deithio’n rhyngwladol: 
· Ystyriwch rannu gwybodaeth am y cyflwr gyda’r sefydliad lletyol, cydweithwyr neu lety lle bo hynny’n briodol e.e. lle gallai cyflwr ddatblygu i fod yn fygythiad i fywyd yn sydyn.
· Ystyriwch wisgo breichled/mwclis ID meddygol lle bo hynny’n briodol.
· Ystyriwch sut y bydd cyflwr meddygol yn cael ei reoli e.e. gwahanol barthau amser.
· Os ydych chi neu unrhyw deithwyr angen meddyginiaeth, gwiriwch gyfreithiau’r wlad dan sylw i weld a ganiateir y feddyginiaeth. Gwnewch gopïau o bresgripsiynau ar gyfer unrhyw feddyginiaethau yn eich meddiant. Argymhellir yn gryf i chi beidio â mynd â chyffuriau nad ydynt ar gael drwy bresgripsiwn, ond dylech eu prynu ar ôl cyrraedd y wlad. Cadwch bob meddyginiaeth yn ei phecyn gwreiddiol.
· Ystyriwch sut y bydd meddyginiaeth yn cael ei storio yn ôl y cyfarwyddiadau. 
· Oes gennych chi unrhyw alergeddau, a sut y bydd y rhain yn cael eu rheoli wrth deithio’n rhyngwladol?
· Am ragor o wybodaeth, ewch i 
· GIG – teithio gyda meddyginiaethau
· Ydw i’n gallu mynd â meddyginiaethau dramor? 

Pobl Feichiog – Rhieni Newydd a Rhieni sy’n Bwydo ar y Fron 
· Gofalwch fod asesiad risg Pobl Feichiog – Rhieni Newydd a Rhieni sy’n Bwydo ar y Fron yn cael ei adolygu gyda’ch goruchwyliwr ar gyfer teithio. Gweler trefniadau polisi Pobl Feichiog – Rhieni Newydd a Rhieni sy’n Bwydo ar y Fron ar dudalennau Iechyd a Diogelwch Staff neu dudalennau Iechyd a Diogelwch Myfyrwyr Ôl-raddedig.
· Cariwch nodiadau mamolaeth neu gopi lle bo hynny’n briodol neu ar gyfer arhosiad hirach, a nodwch leoliad yr ysbyty agosaf sydd â chyfleusterau mamolaeth.

Hygyrchedd 
Gofalwch fod unrhyw anghenion corfforol a/neu anghenion dysgu ychwanegol unrhyw deithwyr yn cael eu trafod a’u hystyried cyn gadael fel bod addasiadau rhesymol ar waith, lle bo hynny’n bosibl.

Lleoliad Cyfleusterau Meddygol 
Nodwch leoliad y cyfleuster meddygol agosaf a rhifau argyfwng cyn i chi deithio (gweler Adran 3.5 Gwybodaeth Gyswllt Frys a Chynllunio).



Bwyd a Diod 
Mae safonau bwyd ledled y byd yn gallu amrywio’n fawr. Ystyriwch ansawdd y dŵr yn y wlad rydych chi’n ymweld â hi (am ragor o wybodaeth, edrychwch ar gyngor Crisis24 Horizon). Peidiwch â rhoi rhew yn eich diodydd na bwyta salad wedi’i olchi mewn dŵr lleol. Mae angen yfed/defnyddio dŵr potel yn unig, gweler Rhagofalon Bwyd a Dŵr y GIG. 
Gofalwch fod unrhyw ofynion dietegol arbennig e.e. unrhyw alergeddau neu anoddefiad bwyd, yn cael eu hystyried cyn teithio. Meddyliwch am ble a beth rydych chi’n ei fwyta, a bwytewch yn eich gwesty neu fwyty lle bo hynny’n bosibl. 


Hedfan
Wrth hedfan, yfwch ddigon o ddŵr ac osgoi yfed gormod o alcohol. Os ydych chi’n hedfan yn bell, gwisgwch ddillad cyfforddus, gwnewch ymarferion ymestyn rheolaidd, a cheisiwch gerdded o amgylch yr awyren yn rheolaidd. Dylech ymgyfarwyddo â chanllawiau thrombosis gwythiennau dwfn (DVT), fel eich bod yn gwybod pa gamau i’w cymryd os oes gennych chi bryderon ar ôl hedfan am gyfnod hir.

Am gyngor pellach, gweler Thrombosis Gwythiennau Dwfn 

Sefydlogrwydd gwleidyddol 
Mynnwch yr wybodaeth ddiweddaraf ar wefan yr FCDO https://www.gov.uk/foreign-travel-advice. 

Llygredigaeth 
Os yw llygredigaeth wedi’i nodi fel risg yn y wlad rydych chi’n ymweld â hi, mae angen i chi gwblhau’r modiwl hyfforddi (Gweler Adran 2.1 Modiwl hyfforddiant Personal Security Awareness Crisis24 Horizon). 

[bookmark: _Toc226631459][bookmark: _Toc231542326]3.4.7 Cyfreithiau ac arferion lleol
· Gwnewch waith ymchwil a byddwch yn ymwybodol o arferion lleol a chrefyddol a pharchu arferion lleol, cod gwisg a defodau crefyddol e.e. cod gwisg, yfed alcohol.
· Rheolaeth y gyfraith a sancsiynau – dylech ddeall cyfreithiau a sancsiynau’r wlad rydych chi’n ymweld â hi.
· LHDT+ – edrychwch ar wefan y llywodraeth, Canllawiau LHDT+ a Chyngor Teithio Tramor 
· Mae rhai gwledydd yn cyfyngu mynediad i’r rhyngrwyd ac yn gwahardd ffilmio/ffotograffiaeth mewn rhai safleoedd. 
· Byddwch yn ymwybodol y gallai’r ffordd mae pobl ac anifeiliaid yn cael eu trin fod yn wahanol i’r hyn sy’n dderbyniol yn y DU.

[bookmark: _Toc226631460][bookmark: _Toc231542327]3.4.8 Llety
Dylai unrhyw lety sy’n cael ei archebu gael ei ddiogelu gan ABTA/ATOL lle bo hynny’n bosibl. Gweler tudalen Polisi Teithio Busnes Prifysgol Abertawe. 
Wrth archebu ystafelloedd, ceisiwch archebu ystafell rhwng yr ail a’r chweched llawr a chyn belled â phosibl o’r brif fynedfa a’r prif fannau cyhoeddus. Dylid osgoi ystafelloedd llawr isaf lle bo hynny’n bosibl oherwydd eu bod yn hawdd eu cyrraedd o’r tu allan. Dylid osgoi ystafelloedd â mynediad o falconi ochr neu ddihangfa dân. Mewn rhai gwledydd, mae’n bosibl na fydd ysgolion y gwasanaeth tân yn gallu cyrraedd ystafelloedd uwch na’r seithfed llawr. O ganlyniad, po uchaf ydych chi, y mwyaf o risiau sydd angen eu cerdded mewn achos o dân/gwacáu adeilad.
Mewn lleoliadau adnoddau isel yn hemisffer y de, cynghorir yn gryf bod trefniadau diogelwch yn cael eu gwneud i wirio trefniadau diogelwch cyn archebu llety. Gwiriwch fod cloeon mewnol ar ddrysau pob ystafell wely a nifer ddigonol o bersonél diogelwch ar ddyletswydd dros nos.

Pan gyrhaeddwch chi:
· Gwiriwch fod ffôn yr ystafell yn gweithio, deialwch y dderbynfa i wneud yn siŵr eich bod chi’n gallu cysylltu â nhw’n hawdd.
· Gwiriwch ffenestri a drysau i wneud yn siŵr bod modd eu cau a’u cloi. Os na fydd y drws i’r ystafell yn cau’n ddiogel, gofynnwch am newid ystafell. 
· Ymgyfarwyddwch â’r llwybrau dianc rhag tân.

Pan fyddwch chi yn eich ystafell:
· Ystyriwch gau unrhyw lwyrgloeon neu ddefnyddio unrhyw ddyfeisiau diogelu drws sydd wedi’u gosod. 
· Defnyddiwch letem i wneud yn siŵr bod eich drws wedi cau yn dynn. 

Safonau Iechyd a Diogelwch, ystyriwch y canlynol:
· Tân – Nodwch lwybrau dianc gwesty/cyfleuster, Crisis24 Horizon – Modiwl hyfforddiant Personal Security Awareness Adran 2.1).
· Hylendid – Rhedwch ddŵr y gawod cyn ei defnyddio, yn enwedig os ydych chi’n aros yn rhywle lle mae’n bosibl nad yw’r gawod wedi cael ei defnyddio am 7 diwrnod neu fwy. Mae hyn er mwyn lliniaru risgiau Legionella. Am ragor o wybodaeth, ewch i: Yr Awdurdod Gweithredol Iechyd a Diogelwch – Legionella 
· Mynedfeydd/Allanfeydd – o ran yr adeilad yn gyffredinol h.y., a yw’r adeilad yn ddiogel, mynediad drwy gerdyn ac ati, ac o ran gadael mewn argyfwng. Ymgyfarwyddwch â’r llwybrau dianc (mae’n annhebygol y byddwch chi’n mynd allan yr un ffordd ag yr ydych yn mynd i mewn i’r adeilad fel arfer) a sicrhau bod darparwr y llety yn gallu eich cefnogi yn hyn o beth. 
· Diogelwch – a yw’r llety’n adwyog, neu a oes personél diogelwch ar waith wrth y fynedfa?

[bookmark: _Toc231542328][bookmark: _Toc226631461]3.4.8 Lleoliad/Gweithgaredd 
Ystyriwch yr holl leoliadau y byddwch yn ymweld â nhw e.e. canol dinas, arfordirol. Mae’r tywydd yn gallu amrywio rhwng gwahanol ranbarthau mewn gwlad, felly meddyliwch am ddillad addas ac ati. 
Os yw’r gweithgaredd yn cael ei ystyried yn weithgaredd risg isel e.e. mynychu cynhadledd, a oes unrhyw ystyriaethau eraill y tu hwnt i lety a thrafnidiaeth. 

Os yw’r gweithgaredd yn waith maes risg gymedrol/uchel, bydd hyn yn cael sylw fel rhan o asesiad risg gwaith maes yn rhan B a’r cynllun iechyd a diogelwch gwaith maes.
[bookmark: _Toc231542329][bookmark: _Toc226631462]3.4.9 Amrywiol 

Arian/cyfleusterau bancio, ystyriwch faint o beiriannau codi arian sydd ar gael (gallant fod yn brin), a chario llai o gardiau banc gyda chi. Gofalwch fod gennych ddigon o arian ar gyfer argyfwng. Ystyriwch leoliad y peiriant codi arian rydych chi’n ei ddefnyddio e.e. y tu mewn i fanc neu y tu mewn i ganolfan siopa i leihau’r risg o ddwyn a thwyll. Mae defnyddio arian parod o werth is, yn hytrach na defnyddio cardiau banc/credyd, yn gallu lleihau’r risg o dwyllo.

Cyfathrebu, mae angen ystyried anawsterau iaith posibl.

[bookmark: _Toc226631463][bookmark: _Toc231542330]3.5 Gwybodaeth Gyswllt Frys a Chynllunio (pob ffurflen) 
Dylid diweddaru’r adran hon ar ôl cymeradwyo a gwirio ei bod yn gyfredol cyn teithio i sicrhau bod cysylltiadau brys a chynllunio ar waith. Nid yw pob adran wedi’i gynnwys ar bob ffurflen. 
Wrth deithio, dylech gymryd copi a rhannu copi gyda’ch cyswllt ym Mhrifysgol Abertawe a’ch cyswllt cartref personol os yw hynny’n berthnasol. 

Cyswllt Prifysgol Abertawe
Dyma eich prif gyswllt yn y brifysgol a fydd ar gael i dderbyn unrhyw alwadau/cyfathrebiadau a rheoli/monitro trefniadau cyfathrebu y cytunwyd arnyn nhw. Mae angen cytuno ar y dull cyfathrebu a pha mor aml mae hynny’n digwydd e.e. ffôn symudol, neges destun, e-bost, neges WhatsApp, cyn teithio, a bydd hynny’n dibynnu ar lefel risg gweithgaredd neu anghenion y teithiwr unigol. Dylai amlder y cyfathrebu fod yn gymesur e.e. ar gyfer teithio risg isel a gweithgareddau risg isel fel mynychu cynhadledd, gallai hyn fod yn alwad ffôn pan fyddwch chi’n cyrraedd a phan fyddwch chi’n cyrraedd adref. Os ydych chi’n teithio i wlad risg uchel a/neu’n ymgymryd â gweithgaredd risg uchel, dylid cytuno ar lefel uwch o gyfathrebu gyda’ch cyswllt yn y brifysgol cyn teithio. 

Dylid rhoi cynllun ar waith os bydd y teithiwr/arweinydd y grŵp yn methu â chysylltu fel y cytunwyd. Mae’n bwysig cyfathrebu yn dilyn digwyddiad difrifol/arwyddocaol e.e. corwynt ac ati, i gadarnhau bod popeth yn iawn. 

Manylion am y llety 
Dylai hyn gynnwys cyfeiriad a rhif ffôn eich llety unwaith y byddwch wedi archebu lle. 

Yr ysbyty brys agosaf at y llety
Dylai hyn gynnwys y gwasanaethau brys ar gyfer y lleoliad lle’r ydych chi’n aros (os ydych chi’n gwneud gwaith maes, bydd angen gwybodaeth ychwanegol yn yr asesiad risg gwaith maes).

Mae hyn yn arbennig o bwysig os oes gennych chi unrhyw gyflyrau meddygol sy’n bodoli eisoes neu os ydych chi’n feichiog, yn rhiant newydd neu’n rhiant sy’n bwydo ar y fron. 

Cyswllt mewn argyfwng
Dylai hyn gynnwys rhifau cyswllt y gwasanaethau brys ar gyfer eich cyrchfan(nau). Mae’r wybodaeth ar gyfer diogelwch Prifysgol Abertawe wedi’i chynnwys ar y ffurflen. Mae’r tîm diogelwch ar gael 24 awr y dydd, 7 diwrnod yr wythnos i gefnogi unrhyw un o Brifysgol Abertawe. Mewn argyfwng, gall gwasanaeth cyngor brys IMG ar hwb teithio UMAL ddarparu cyngor a chymorth ymarferol ac mae ar gael 24 awr y dydd, 7 diwrnod yr wythnos. Mae’r manylion cyswllt wedi’u cynnwys ar y ffurflen asesu risg hefyd. Dylai unrhyw un sy’n teithio’n rhyngwladol lawrlwytho’r ap SafeZone i’w ffôn symudol. Mae manylion am yr ap SafeZone ac ap Crisis24 Horizon ar gael isod.
[bookmark: _Toc226631464][bookmark: _Toc231542331]3.5.1 Rhybuddion Teithio a Rhybuddion Crisis24 Horizon 
Mae gan aelodau UMAL fynediad at blatfform ar-lein, Risk Monitor Traveller, sy’n cyfuno hysbysebion amser real 24 awr y dydd, 7 diwrnod yr wythnos gyda dadansoddiad o ran gwlad a chyngor a roddir drwy borth unigol ac ap ffôn symudol, gan roi gwybodaeth werthfawr i staff a myfyrwyr i baratoi’n gywir ar gyfer teithio, lleihau risgiau a rhoi gwybodaeth amserol a chywir gyda chyngor y gellir gweithredu arno pan fydd problemau. I dderbyn rhybuddion teithio, ewch i Rhybuddion Teithio UMAL 
 
Cyn i chi deithio, dylech lawrlwytho Ap Symudol Crisis24 Horizon i gael cyngor teithio, gwybodaeth am ddiogelwch ac i dderbyn rhybuddion am unrhyw ddigwyddiadau yn y wlad neu’r rhanbarth rydych chi’n teithio ynddo. Mae’n bosibl pennu rhybuddion yn ôl gwlad, agosrwydd, difrifoldeb a/neu gategori. Lawrlwythwch yr ap o siopau apiau Apple, Google neu Huawei a mewngofnodi gan ddefnyddio’r un manylion â’r platfform.

[bookmark: _Toc226631465][bookmark: _Toc231542332]3.5.2 Ap SafeZone 
Sut i lawrlwytho 
Ewch i www.safezoneapp.com a dilyn y cyfarwyddiadau syml ar gyfer eich dyfais.

Ar ôl i chi lawrlwytho’r ap am ddim, rhowch eich cyfeiriad e-bost swansea.ac.uk, dewiswch Prifysgol Abertawe, yna dilynwch y cyfarwyddiadau ar y sgrîn. 

Gosodiadau ar gyfer SafeZone dramor
Cyn teithio, dylech wirio bod yr ap SafeZone rydych chi wedi’i lawrlwytho yn gweithio ar gyfer y wlad rydych chi’n teithio iddi:
· Agorwch ap SafeZone. 
· Agorwch y ddewislen ar y chwith.
· Dewiswch ranbarthau, a byddwch yn gweld rhestr o’r ardaloedd/siroedd y mae SafeZone yn eu cwmpasu ar hyn o bryd. 
· Os nad yw’r ardal/wlad sy’n berthnasol i’ch taith chi ar y rhestr, anfonwch e-bost at y Rheolwr SafeZone – Mark James: m.h.james@abertawe.ac.uk a gofynnwch i’r ardaloedd/gwledydd gael eu cynnwys cyn i chi adael.

Ffurfweddiad 
Unwaith y byddwch chi’n gweithredu o leoliad rhyngwladol, mae’r botwm rhybudd SafeZone yn cael ei ail-ffurfweddu fel y manylir isod:







Ffigur 8, Tabl sy’n cynnwys sgrinluniau a gwybodaeth am yr ap SafeZone 
	[image: A screenshot of a phone call

AI-generated content may be incorrect.]

	Os byddwch chi’n pwyso’r Botwm Help Glas, bydd yn ffonio Switsfwrdd Prifysgol Abertawe (Bydd y tîm Diogelwch yn ateb y tu allan i oriau swyddfa). +441792205678

	[image: A screenshot of a phone call

AI-generated content may be incorrect.]
	Os byddwch chi’n pwyso’r Botwm Cymorth Cyntaf Gwyrdd, bydd yn creu rhybudd yn SafeZone (bydd tîm Diogelwch Prifysgol Abertawe yn eich ffonio’n ôl ac yn cynnig cymorth i chi) a bydd SafeZone wedyn yn cynnig ffonio IMG (yswiriant UMAL – ymateb meddygol). +44 (0)2038 591 492. Maen nhw’n gallu awdurdodi unrhyw driniaeth feddygol neu daith adref ar sail feddygol yn ôl yr angen.

	[image: A screenshot of a phone call

AI-generated content may be incorrect.]
	Os byddwch chi’n pwyso’r Botwm Argyfwng Coch, bydd yn cynnig ffonio Gwasanaethau Brys y wlad berthnasol yn awtomatig (mae’r system yn gwybod y rhif), yna bydd yn creu rhybudd yn SafeZone (bydd tîm Diogelwch Prifysgol Abertawe yn eich ffonio’n ôl ac yn cynnig cymorth i chi). Bydd SafeZone hefyd yn cynnig ffonio’r llinell gymorth 24 awr ar gyfer Llysgenhadaeth Prydain/Uchel Gomisiwn Prydain ar gyfer y wlad honno



Gall SafeZone hefyd eich cyfeirio at gyngor teithio’r llywodraeth ar gyfer y wlad honno os ydych chi’n clicio ar y botwm gwybodaeth yn yr ap. Er enghraifft, pe bai’r person ar daith yn Awstralia, byddai’r botymau yn dangos y dudalen sydd wedi’i lleoli yn https://www.gov.uk/foreign-travel-advice/australia.
Ffigur 9, Canllawiau ar ddod o hyd i gyngor teithio’r llywodraeth ar ap SafeZone.

Cofiwch 
Os bydd unrhyw un yn cyfnewid y cerdyn SIM yn eu ffôn am gerdyn lleol, bydd SafeZone yn dal i weithio ond ni fydd y brifysgol yn gallu cysylltu â chi oni bai eich bod yn diweddaru’r rhif ffôn yn eich proffil personol yn y ddewislen SafeZone.

Pan fyddwch chi’n cyrraedd y wlad, defnyddiwch y cyfleuster “mewngofnodi” i gadarnhau eich bod wedi cyrraedd a bod y data trawsrwydweithio yn gweithredu’n gywir. Yna ffoniwch Diogelwch Prifysgol Abertawe ar +441792604271 er mwyn i ni allu cadarnhau ein bod wedi derbyn y signal. Gallwch allgofnodi ar ôl gwneud hynny. 

Dim ond os oes digwyddiad mawr (e.e. trychineb naturiol) yn eich ardal chi y bydd angen i chi fewngofnodi eto. Y rheswm am hynny yw er mwyn i’r brifysgol wybod eich bod yn ddiogel ac yn iach, ac i allu cynnig cymorth i chi.

Gwybodaeth am Gyswllt Personol mewn argyfwng
[bookmark: _Hlk114236023][bookmark: _Hlk114236331]Dylid cwblhau hyn os ydych chi’n teithio ar eich pen eich hun neu’n arweinydd grŵp. Bydd yr wybodaeth hon yn cael ei chasglu ar y ffurflen gwybodaeth am gyfranogwr. Dylai’r manylion cyswllt personol mewn argyfwng gyfeirio at y person rydych chi’n bwriadu cadw mewn cysylltiad â nhw wrth deithio ac y dylid cysylltu â nhw mewn argyfwng e.e. perthynas agosaf. Rhaid rhannu’r wybodaeth hon gyda chyswllt/cyfadran Prifysgol Abertawe ac i’r gwrthwyneb rhag ofn bydd argyfwng e.e. os ydych chi wedi methu â chyfathrebu gyda’ch cyswllt personol, gall gysylltu â’ch cyswllt ym Mhrifysgol Abertawe ac i’r gwrthwyneb.

Swyddfa Conswl Prydain (ar gyfer dinasyddion y DU)
Mae’r manylion cyswllt ar gyfer y wlad rydych chi’n ymweld â hi ar gael ar dudalen Llysgenadaethau’r Byd. 

Os yw’r daith y tu allan i’r UE, anogir arweinwyr grŵp i ddarparu rhestr o gyfranogwyr i swyddfa conswl Prydain ynghyd â manylion yr ymweliad cyn cychwyn ar unrhyw waith maes.

Swyddfa Conswl mamwlad (ar gyfer pobl nad ydynt yn ddinasyddion y DU) 
Edrychwch ar wefan llywodraeth eich gwlad am fanylion swyddfa’r conswl. 

[bookmark: _Toc226631466][bookmark: _Toc231542333]3.6 Cynllunio ar gyfer Hapddigwyddiadau (ffurflenni oren a choch yn unig) 
Dylid datblygu cynlluniau wrth gefn i sicrhau eich bod wedi ystyried sut i reoli a monitro unrhyw darfu, ac mae angen cynlluniau ar waith ar gyfer pob teithiwr cyn teithio. Er enghraifft, tarfu ar hediadau, llety, oedi wrth deithio, arhosiad estynedig, teithiwr/teithwyr yn mynd yn sâl/dioddef anaf neu ailgyflwyno’r angen am westai cwarantîn wrth ddychwelyd i’r DU. Dylai cynllunio wrth gefn fod yn gymesur â’r risg. 

[bookmark: _Toc226631467][bookmark: _Toc231542334]3.7 Datganiad (pob ffurflen) 
Mae’r datganiad gan yr asesydd risg teithio rhyngwladol yn cadarnhau eich bod wedi gwneud yr ymchwil briodol ar gyfer eich taith ac wedi cwblhau asesiad addas a digonol o’r risgiau dan sylw.

[bookmark: _Toc226631468][bookmark: _Toc231542335]3.8 Awdurdod i Deithio (pob ffurflen) 
Mae gan y brifysgol yr hawl i wrthod unrhyw gynnig i deithio’n rhyngwladol neu gynnal gwaith maes ar sail iechyd a diogelwch neu am resymau gweithredol neu academaidd eraill fel y bo’n briodol. Mae unrhyw fyfyriwr neu aelod o staff sy’n gadael y Brifysgol heb gymeradwyaeth ymlaen llaw i deithio, gweithio neu astudio yn gwneud hynny heb awdurdod a heb yswiriant.
Rhaid i’r llofnodwr sy’n awdurdodi fod wedi darllen yr asesiad risg a bod yn sicr ei fod yn addas ac yn ddigonol i reoli a lliniaru’r holl risgiau sy’n gysylltiedig â’r daith. 
Os yw’r daith yn cael ei threfnu ar y cyd rhwng un neu fwy o gyfadrannau/unedau gwasanaethau proffesiynol, dylid cynnal asesiad risg ac awdurdodiad ar y cyd. 

[bookmark: _Toc193894144][bookmark: _Toc231542336]4. 	Datganiad a Gwybodaeth Cyfranogwr
[bookmark: _Toc226631470][bookmark: _Toc231542337]4.1 Datganiad Cyfranogwr
[bookmark: _Hlk108016862]Rhaid i’r datganiad gael ei lofnodi gan yr holl gyfranogwyr, sy’n rhan o grŵp, sy’n teithio’n rhyngwladol. Lle bo hynny’n bosibl, dylid casglu a storio pob tystysgrif ar gyfer y modiwl Personal Security Awareness ynghyd â’r asesiad risg teithio rhyngwladol.

Mae templed briffio cyn gadael ar gael ar dudalen Iechyd a Diogelwch FyAbertawe.

[bookmark: _Toc226631471][bookmark: _Toc231542338]4.2 Gwybodaeth Cyfranogwr
Rhaid i hyn gael ei gwblhau gan yr holl gyfranogwyr, sy’n rhan o grŵp, sy’n teithio’n rhyngwladol. Mae’r ffurflen hon yn cael ei defnyddio ar gyfer teithio rhyngwladol a gwaith maes, felly dim ond unwaith y bydd angen ei llenwi. 

Nid yw’r ddogfen hon wedi’i rheoli os caiff ei lawrlwytho neu ei hargraffu: 21-05-2026

